
 

3. september 2007  
 
 
Inatsisartut Forretningsorden-ianni § 36 imm. 1 tunngavigalugulu Naalakkersuisunut apeqqute-
qaatinik makkunannga saqqummiussaqarniarpunga: 
 
Naalakkersuisunut apeqquteqaatit: 
1) Nerisassani akuutissat akuuneri pissutigalugit uummatikkut ajornartorsiuteqalerner-

mut naappaatinillu allanik pilersoqartarneranut tunngatillugu Naalakkersuisut qanoq 
annertutigisumik ilisimasarpat? 
 

2) Finland-imi aammalumi nunani avannarlerni allani tamakkua pillugit paasisitsiniaa-
nermik ingerlatsisoqarnikuusoq, tamannalu iluatsilluartumik kinguneqarsimasoq 
Naalakkersuisut ilisimasaqarfigaat? 

 
3) Taratsut timimut ajortumik sunngiuteqartarnerat uppernarsarneqassagaluarpat taa-

va Naalakkersuisut paasisitsiniaanermik sivisuumik ingerlanneqartumik suliniuteqar-
nissamik, siunniussaqarpat imaaluunniit tassunga taarsiullugu nerisassamik ulluin-
narni nerisarineqartartunik nalunaaqutsersuinissaq siunertaralugu inatsisiliornermik 
suliaqassappat? 
 

4) Nerisassani taratsunik atuinerup millisinnissaa pillugu Naalakkersuisut suliniutinik 
ingerlatsinissamik pilersaaruteqarpaat, soorlu „Inuuneritta“-mut atatillugu paasistsi-
niutinik suliaqarnermut ilanngussisalernikkut? 
(Inatsisartunut ilaasortaq Palle Christiansen, Demokraatit)  

 
 
Tunngavigisaq: 
Kalaallit-nunaani peqqinnissakkut suliniuteqarnernerup ingerlaavartumik annertusiartortinnissaa 
pitsanngorsartuarnissaalu tamatigut pitsaasumik tunngaveqartutut uvanga isigaara. 
 
Tassami peqqinnissaqarnikkut suliniuteqarnermi nunanut assersuussinnaasatsinnut naleqqiullu-
guagguaqatigiisillugu aningaasartuutigineqartartut qaffasinnerujussuupput, taamaammallu De-
mokraatit isumaqarput inuunitsinnik ingerlatsinitsinitta kingunerisaanik nappaatit pinngortartut 
apparsartuarnissaat periarfiusinnaasut tamaasa atorlugit ingerlattariaqarigut. Peqqissutsitsinnulli 
ajoqusiisartut, kisiannili annertunerusumik eqqarsaatigineqarneq ajortut ilaat tassa taratsut. 
 
Taamaammat Demokraatit paasiniassallugu pingaarluinnartutut isigaat Naalakkersuisut  ajornar-
torsiut qanoq eeqqumaffigitigineraat, kiisalu Naalakkersuisut ajornartorsiut tamanna qanoq iliuu-
seqarfigianiarnerat paasisallugu. 
 
Neirsatsinni peqquissiutsitsinnut ajoqusiisinnaasut aalajangersimasut ilaasa paasisitsiniutigine-
qarnerisigut tamakkumannga atuinermik millisitsineq kingunerisarpaat. 
 
Apeqquteqaatit tiguneriniit ullut suliffiusut qulit qaangiutsinnagit akissuteqarfigineqarnissaat 
kissaatigineqarpoq.  


	Tunngavigisaq:

